
ՍՊՈՐՏԻ ԲՆԱԳԱՎԱՌՈՒՄ ՆՇԱՆԱԿԱԼԻ ՆՎԱՃՈՒՄՆԵՐ ՈՒՆԵՑՈՂ 
ՄԻ ՇԱՐՔ ՔԱՂԱՔԱՑԻՆԵՐԻ ՇԱՐՔԱՅԻՆ ԿԱԶՄԻ ՊԱՐՏԱԴԻՐ 
ԶԻՆՎՈՐԱԿԱՆ ԾԱՌԱՅՈՒԹՅԱՆ 2021 ԹՎԱԿԱՆԻ
ԱՄԱՌԱՅԻՆ  ԶՈՐԱԿՈՉԻՑ ՏԱՐԿԵՏՈՒՄ ՏԱԼՈՒ ՄԱUԻՆ

Ղեկավարվելով «Զինվորական ծառայության և զինծառայողի կարգավիճակի մասին» օրենքի 22-րդ հոդվածի 5-րդ մասով և հիմք ընդունելով Հայաստանի Հանրապետության կառավարության 2018 թվականի ապրիլի 12-ի № 450-Ն  որոշման հավելվածի 5-րդ և 6-րդ կետերը՝ Հայաuտանի Հանրապետության կառավարությունը որոշում է.
         1. Շարքային կազմի պարտադիր զինվորական ծառայության 2021 թվականի ամառային  զորակոչից մինչև 2025 թվականի ամառային  զորակոչը տարկետում տալ սպորտի բնագավառում նշանակալի նվաճումներ ունեցող մի շարք քաղաքացիների՝  համաձայն հավելված N 1-ի.
          2. Շարքային կազմի պարտադիր զինվորական ծառայության 2021 թվականի ամառային զորակոչից մինչև 2023 թվականի ամառային   զորակոչը տարկետում տալ սպորտի բնագավառում նշանակալի նվաճումներ ունեցող մի շարք քաղաքացիների՝  համաձայն հավելված N 2-ի.
          3. Շարքային կազմի պարտադիր զինվորական ծառայության  2021 թվականի  ամառային զորակոչից սկսած  մինչև  26 տարին լրանալը տարկետում տալ 
Արթուր Արմենի Հովհաննիսյանին   (ծնված` 1996 թվականի մարտի 23-ին հաշվառման հասցեն ք. Գյումրի, Ռ. Դանիելյան փ., տ 21)  բռնցամարատի  2019 թվականի Եվրոպական խաղերի  հաղթող.  
4. Շարքային կազմի պարտադիր զինվորական ծառայության  2021 թվականի  ամառային զորակոչից սկսած  մինչև  քաղաքացու 26 տարին լրանալը տարկետում տալ. 
 1) Կարեն Սամվելի Ավագյանին (ծնված՝ 1999 թվականի մայիսի  12-ին, հաշվառման հասցեն  Արմավիրի մարզ, գ. Հայթաղ, Առաքելյան  46),  
2) Բորիս Պետրոսի Շատվերյանին (ծնված՝ 1999 թվականի փետրվարի 12-ին, հաշվառման հասցեն  Ք.Աբովյան, Սարալանջ շ.30, բն.15),  
3) Նարեկ Նիկալի Դալլաքյանին (ծնված՝ 1999 թվականի հունիսի  12-ին, հաշվառման հասցեն  Լոռու մարզ, գյուղ Դսեղ, 26-րդ  փ., տ. 14):   




ՀԻՄՆԱՎՈՐՈՒՄ
«ՍՊՈՐՏԻ ԲՆԱԳԱՎԱՌՈՒՄ ՆՇԱՆԱԿԱԼԻ ՆՎԱՃՈՒՄՆԵՐ ՈՒՆԵՑՈՂ ՄԻ ՇԱՐՔ ՔԱՂԱՔԱՑԻՆԵՐԻ ՇԱՐՔԱՅԻՆ ԿԱԶՄԻ ՊԱՐՏԱԴԻՐ ԶԻՆՎՈՐԱԿԱՆ ԾԱՌԱՅՈՒԹՅԱՆ 2021 ԹՎԱԿԱՆԻ ԱՄԱՌԱՅԻՆ ԶՈՐԱԿՈՉԻՑ ՏԱՐԿԵՏՈՒՄ ՏԱԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
ՈՐՈՇՄԱՆ ԸՆԴՈՒՆՄԱՆ

Ֆիզիկական կուլտուրայի և սպորտի շարունակական զարգացման, մարզիկների մարզական վարպետությունը բարձրացնելու, մարզական բարձր նվաճումներ ունենալու համար անհրաժեշտ է ապահովել Հայաստանի Հանրապետության հավաքական թիմերի լավագույն մարզիկների մարզումային գործընթացի անընդհատությունը:
Միջազգային մրցումներին մասնակցելը սպորտի զարգացման անբաժանելի բաղկացուցիչ մասն է: Հայաստանի Հանրապետությունը անդամակցում է համաշխարհային օլիմպիական շարժմանը, և առավել բարձր արդյունքներ ցուցաբերած մարզիկները միջազգային մրցասպարեզներում՝ ամառային և ձմեռային օլիմպիական խաղերում, Եվրոպայի և աշխարհի առաջնություններում (մեծահասակների, երիտասարդների, պատանիների), ամառային և ձմեռային պատանեկան օլիմպիական խաղերում, համաշխարհային ունիվերսիադաներում, միջազգային մրցաշարերում մեդալներ նվաճելով՝ բարձր են պահում մեր պետության մարզական պատիվն ու հեղինակությունը: 
Մարզական արդյունքների հետևողական բարձրացումը կազմակերպված գործընթաց է, որը կընդհատվի և կխաթարվի, եթե պատանեկան և երիտասարդական տարիքում ինտենսիվ կերպով մարզված և որոշակի բարձր արդյունք ցուցաբերած մարզիկները պարտադիր զինվորական ծառայությունից  տարկետում  չստանան։ 
Հետևաբար Հայաստանի Հանրապետության հավաքական թիմերում ընդգրկված լավագույն մարզիկների պարտադիր զինվորական ծառայության զորակոչից տարկետում տալը կնպաստի սպորտի բնագավառի բնականոն գործունեությանը և բարձր մարզական արդյունքների ձեռքբերմանը: 
Բռնցքամարտի  ՀՀ հավաքական թիմի անդամ 2019 թվականի  Եվրոպական խաղերի հաղթող Արթուր Արմենի Հովհաննիսյանին    շարքային կազմի պարտադիր զինվորական ծառայության 2021 թվականի  ամառային զորակոչից սկսած  մինչև  նրա 26 տարին լրանալը տարկետում տալ
Շարքային կազմի պարտադիր զինվորական ծառայության  2021 թվականի  ամառային զորակոչից սկսած  մինչև  քաղաքացու 26 տարին լրանալը տարկետում տալ.
Ծանրամարտի  ՀՀ հավքական թիմի անդամ 2019 թվականի երիտասարդների մինչև 23 տարեկանների Եվրոպայի առաջնության հաղթող և 2021 թվականի մեծահասակների Եվրոպայի աառաջնության հաղթող Կարեն Սամվելի Ավագյանը, ձյուդոյի  ՀՀ հավաքական թիմի անդամ 2019 թվականի երիտասարդների Եվրոպայի առաջնությունում  5-րդ տեղ զբաղեցրած  Բորիս Պետրոսի Շատվերյանը  և սամբոյի ՀՀ հավաքական թիմի անդամ 2018 թվականի երիտասարդների Եվրոպայի առաջնության 2-րդ մրցանակակիր և երիտասարդների Եվրոպայի և աշխարհի առաջնությունների 3-րդ մրցանակակիր Նարեկ Նիկալի Դալլաքյանը:
 

«Սպորտի բնագավառում նշանակալի նվաճումներ ունեցող մի շարք քաղաքացիների շարքային կազմի պարտադիր զինվորական ծառայության 2021 թվականի ամառային զորակոչից տարկետում տալու մաuին» Հայաստանի Հանրապետության կառավարության որոշման նախագիծը կազմված է՝ ելնելով վերոհիշյալից և հիմք ընդունելով Հայաստանի Հանրապետության կառավարության 2018 թվականի ապրիլի 12-ի N 450-Ն որոշման հավելվածի 5-րդ և 6-րդ կետերի պահանջները։

      «Սպորտի բնագավառում նշանակալի նվաճումներ ունեցող մի շարք քաղաքացիների շարքային կազմի պարտադիր զինվորական ծառայության 2021 թվականի ամառային  զորակոչից տարկետում տալու մաuին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեում ծախսերի ու եկամուտների էական ավելացում կամ նվազեցում չի նախատեսվում:
ԱՄՓՈՓԱԹԵՐԹ
  
«ՍՊՈՐՏԻ ԲՆԱԳԱՎԱՌՈՒՄ ՆՇԱՆԱԿԱԼԻ ՆՎԱՃՈՒՄՆԵՐ ՈՒՆԵՑՈՂ  ՄԻ ՇԱՐՔ ՔԱՂԱՔԱՑԻՆԵՐԻ ՇԱՐՔԱՅԻՆ ԿԱԶՄԻ ՊԱՐՏԱԴԻՐ  ԶԻՆՎՈՐԱԿԱՆ ԾԱՌԱՅՈՒԹՅԱՆ 2021 ԹՎԱԿԱՆԻ ԱՄԱՌԱՅԻՆ  ԶՈՐԱԿՈՉԻՑ ՏԱՐԿԵՏՈՒՄ ՏԱԼՈՒ ՄԱUԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	
1. ՀՀ պաշտպանության նախարարություն
	01.06.2021 թ.

	
	№ ՊՆ/510/2869-2021

	«2021 թվականի մայիսի 17-ի Ձեր N 01/31.2/710064-21 գրությամբ ներկայացված «Սպորտի բնագավառում նշանակալի նվաճումներ ունեցող մի շարք քաղաքացիների շարքային կազմի պարտադիր զինվորական ծառայության 2021 թվականի ամառային զորակոչից տարկետում տալու մասին» Կառավարության որոշման նախագծի վերաբերյալ առարկություններ չունենք:
	Միաժամանակ հայտնում եմ, որ 	
	1) բռնցքամարտ մարզաձևով Արթուր Արմենի Հովհաննիսյանին (ծնվ.` 23.03.1996թ., ՀՀ ՊՆ Զ և ԶՀԾ Գյումրու ՄՏՍ) չի կարող տարկետում տրվել մինչև 2025թ. ամառային զորակոչը, քանի որ նրա 26 տարին լրանում է 2022թ. մարտի 23-ին, որի կապակցությամբ նրան տարկետում կարող է տրվել մինչև 2022թ. ամառային զորակոչը,	
	2) ազատ ոճի ըմբշամարտ մարզաձևով Նորիկ Կարենի Հարությունյանը (ծնվ.` 18.10.2002թ., ՀՀ ՊՆ Զ և ԶՀԾ Արարատի ՄՏՍ) նպատակային ուսումնառության համար օգտվում է տարկետման իրավունքից մինչև 2021թ. ձմեռային զորակոչը, որի կապակցությամբ նրա տարկետման հարցին նպատակահարմար է անդրադառնալ 2021թ. ձմեռային զորակոչի ժամանակ:	
	Ընդունվել  է
Կատարվել  է համապատասխան փոփոխություններ: 

	



	
            2. ՀՀ  արդարադատության նախարարություն
	17.06.2021 թ.

	
	01/27.0.01/17357-2021

		Հայաստանի Հանրապետության կառավարության 2018 թվականի ապրիլի 12-ի N 450-Ն որոշման 1-ին կետով սահմանված հավելվածի 8-րդ կետի համաձայն՝ սույն կարգի 6-րդ և 7-րդ կետերի համաձայն քաղաքացուն տարկետում կարող է տրամադրվել ոչ ավելի, քան քաղաքացու 26 տարին լրանալու օրը: 
	Հաշվի առնելով վերոգրյալը՝ գտնում ենք, որ «Սպորտի բնագավառում նշանակալի նվաճումներ ունեցող մի շարք քաղաքացիների շարքային կազմի պարտադիր զինվորական ծառայության 2021 թվականի ամառային  զորակոչից տարկետում տալու մաuին» Հայաստանի Հանրապետության կառավարության որոշման նախագծի (այսուհետ՝ նախագիծ) 3-րդ, ինչպես նաև նախագծի հավելված N 1-ի 1-ին, 8-րդ և 15-րդ կետերում նշված անձանց համար նախատեսվող շարքային կազմի պարտադիր զինվորական ծառայության 2021 թվականի ամառային զորակոչից տրվող տարկետման ժամկետներն անհրաժեշտ է վերանայել՝ համապատասխանեցնելով Հայաստանի Հանրապետության կառավարության 2018 թվականի ապրիլի 12-ի N 450-Ն որոշման 1-ին կետով սահմանված հավելվածի 8-րդ կետի պահանջներին:

		            Ընդունվել  է
Կատարվել  է համապատասխան փոփոխություն։


	
            3. ՀՀ   վարչապետի աշխատակազմ
	06.07.2021 թ.

	
	02/10.20/21863-2021

	1. Նախագծի 4-րդ կետով առաջարկվում է Կարեն Սամվելի Ավագյանին, Բորիս Պետրոսի Շատվերյանին և Նարեկ Նիկալի Դալլաքյանին շարքային կազմի պարտադիր զինվորական ծառայության 2021 թվականի ամառային զորակոչից տալ տարկետում մինչև վերջիններիս 26 տարին լրանալը, մինչդեռ նույն քաղաքացիները ներառված են նաև նախագծի 1-ին հավելվածով սահմանվող անձանց ցուցակում, ում նախատեսվում է տարկետում տալ մինչև 2025 թվականի ամառային զորակոչ, որպիսի պարագայում պարզ չի դառնում նշված քաղաքացիների մասով տարկետման դադարեցման հստակ ժամկետը։
2. [bookmark: _GoBack]Հաշվի առնելով նախագծի 1-ին հավելվածի 1-ին, 3-րդ, 4-րդ, 9-րդ, 10-րդ, 11-րդ, 12-րդ, 13-րդ կետերոմ նշված քաղաքացիների տարիքը՝ ակնհայտ է դառնում, որ վերջիններս ենթակա են եղել նախորդ զորակոչերին, սակայն նախագծին կից ներկայացված փաստաթղթերից պարզ չի դառնում, թե ինչ հանգամանքներում վերջիններս չեն զորակոչվել, եթե ստացել են տարկետում, ապա որքա՞ն ժամանակով և ի՞նչ հիմքով, և, հատկապես, ունեն արդյոք գործող տարկետում, թե ոչ, եթե չեն ստացել տարկետում, ապա վերջիններիս նկատմամբ հարուցվել է արդյոք քրեական հետապնդում, թե ոչ։ 
3. ՀՀ կրթության, գիտության, մշակույթի և սպորտի նախարարության իրավասու ստորաբաժանման կողմից կազմված եզրակացության 5-րդ կետով նշվում է, որ Էդուարդ Արթուրի Մխոյանի նվաճումները համապատասխանում են ՀՀ կառավարության 2018 թ. ապրիլի 12-ի N 450-Ն որոշման հավելվածի 5-րդ կետի 2-րդ  ենթակետին, մինչդեռ, վերջինս Ծանրամարտի 2019թ. պատանիների Եվրոպայի առաջնություն 4-րդ տեղի մրցանակակիր է հանդիսանում։

1. Նախագծի 3-րդ կետով նախատեսվում է Արթուր Արմենի Հովհաննիսյանին  (ծնված` 1996 թվականի մարտի 23-ին) շարքային կազմի պարտադիր զինվորական ծառայության 2021 թվականի ամառային  զորակոչից տարկետում տալ  մինչև 2022 թվականի ամառային  զորակոչը, ինչը հակասում է ՀՀ կառավարության 2018 թվականի ապրիլի 12-ի N 450-Ն որոշման հավելվածի 8-րդ կետին:
2. Նախագծի 1-ին հավելվածի 1-ին, 8-րդ և 15-րդ կետերով նախատեսվում է, որ Կարեն Սամվելի Ավագյանին, Բորիս Պետրոսի Շատվերյանին և  Նարեկ Նիկալի Դալլաքյանին շարքային կազմի պարտադիր զինվորական ծառայության 2021 թվականի ամառային  զորակոչից մինչև 2025 թվականի ամառային զորակոչը տրվում է տարկետում, մինչդեռ, նախագծի 4-րդ կետով նախատեսվում է, որ վերոնշված անձանց տարկետում տրվում է 2021 թվականի ամառային  զորակոչից մինչև իրենց 26 տարին լրանալը: Արդյունքում ստացվում է, որ նախագծով վերոնշված անձանց տարկետում տրվում է երկու տարբեր ժամկետներով:




		            Ընդունվել  է
Կատարվել  է համապատասխան փոփոխություն։




